
HEZKUNTZA SAILEKO LAN-LEGEPEKO LANGILEENTZAKO TXANDA-KONTRATUARI 

BURUZKO INFORMAZIO GARRANTZITSUA 

 

 

Erretiro Pentsioaren eta Lanaren arteko Bateragarritasuna hobetzeko abenduaren 23ko 11/2024 Errege 

Lege Dekretuak txanda-kontratuaren erregulazio berria ekarri du berekin; izan ere, errege lege-dekretu 

horrek aldatu egin ditu Langileen Estatutuaren Legearen testu bateginaren 12. artikulua eta Gizarte 

Segurantzaren Lege Orokorraren testu bateginaren 215. artikulua —testu bategin horiek, hurrenez 

hurren, urriaren 23ko 2/2015 Legegintzako Errege Dekretuaren bidez eta urriaren 30eko 8/2015 

Legegintzako Errege Dekretuaren bidez onartu ziren—. Erregulazio berria 2025eko apirilaren 1ean jarri 

zen indarrean. 

 

Errege-dekretu horrekin bat etorriz, Euskal Autonomia Erkidegoko Administrazioko langile lan-

kontratudun finkoek erretiro partziala har dezakete, baldin eta segidan aipatzen diren baldintzak eta 

inguruabarrak betetzen badira. 

 

Lanaldi osoan ari diren eta ohiko erretiro-adinera iritsi ez diren langile lan-kontratudun finkoek erretiro 

partziala hartu ahal izango dute, aldi berean txanda-kontratu bat egiten bada, Langileen Estatutuaren 

Legearen testu bateginaren 12. artikuluan jasotakoaren arabera, eta baldintza hauek betetzen badira:  

 

a) Gizarte Segurantzaren Lege Orokorraren 205.1.a) artikuluaren arabera kasuan-kasuan 

aplikatzekoa den adina baino hiru urte gutxiago izatea, gehienez, egitate sorrarazlearen 

datan; hau da, kasu bakoitzean dagokion ohiko erretiroaren data baino hiru (3) urte 

lehenago eskatu ahal izango da erretiro partziala. 

 

b) Hogeita hamahiru (33) urteko kotizazio-aldia egiaztatzea; ondorio horretarako, ez dira 

kontuan hartuko interesdunari aplikatzekoak izan litezkeen erretiro-adinaren hobariak edo 

aurreratzeak, ez eta aparteko ordainsariei dagokien parte proportzionala ere.  

 

c) Gutxienez ehuneko 33ko desgaitasun-gradua dutenentzat, kotizazio-aldia hogeita bost (25) 

urtekoa izango da.  

d) Kotizazio-aldia zehaztearen ondorio hutsetarako, derrigorrezko soldadutzaren, ordezko 

zerbitzu sozialaren edo emakumeen derrigorrezko zerbitzu sozialaren denbora soilik 

zenbatuko da, urtebete harturik gehieneko mugatzat.  

e) Enpresan, gutxienez, erretiro partziala hartu aurreko sei (6) urteen antzinatasuna duela 

egiaztatzea. Ondorio horietarako, aurreko enpresan egiaztatutako antzinatasuna ere 

zenbatuko da, baldin eta enpresa-ondorengotza gertatu bada, Langileen Estatutuaren 

Legearen testu bateginaren 44. artikuluan aurreikusitako moduan, edo talde bereko 

enpresak baldin badira.  

 

f) Lanaldiaren murrizketa ehuneko 25ekoa izango da, gutxienez, eta ehuneko 75ekoa, 

gehienez. Adierazitako ehuneko horiek parekagarria den lanaldi osoko langile baten 

lanaldiari dagozkio.  

 

Erretiro partziala hartzeko unea bi (2) urtez baino gehiagoz aurreratzen bada ohiko erretiro-

adinari dagokionez, lanaldiaren murrizketa ehuneko 20tik ehuneko 33ra bitartekoa izango 

da lehenengo urtean. Halakoetan, bigarren urtetik aurrera, alderdiek lanaldiaren murrizketa 

aldatzea erabaki dezakete, betiere lehen aipatutako tarteak errespetatuz. 

 

g) Txanda hartzen duen langilearen lanpostua ordeztutako langilearen berdina edo ezberdina 

izan ahalko da. Nolanahi ere, bien kotizazio-oinarriak bat etorri beharko dira, Gizarte 

Segurantzaren Lege Orokorrean aurreikusitako moduan. 

 

h) Erretiro partzialaren ondorioz ezartzen diren txanda-kontratuak mugagabeak izango dira, 

eta lanaldi osokoak, eta langabeekin edo enpresan iraupen jakineko kontratua duten 

langileekin egingo dira. Erretiro partziala azkendu ondoren, gutxienez bi urtean eutsi 

beharko zaie kontratu horiei.  

 

Erretiro partziala hartu duen pertsonak edozein modalitateko erretiro osoa hartu baino lehen 

azkentzen bada txanda-kontratua, enpresa behartuta egongo da beste kontratu bat egitera, 

azkendutakoaren baldintza berberetan. Enpresak ez baditu baldintza horiek betetzen, 

haren erantzukizuna izango da denbora partzialeko pentsiodunak jaso duen pentsioa 

itzultzea.  

 

i) Erretiro partziala baliatzen den bitartean, langileari lanaldi osoan lan egiten jarraituz gero 

egokituko litzaiokeen kotizazio-oinarria kotizatuko dute enpresak eta langileak. 

 

j) Lanaren eta pentsioaren arteko bateragarritasun eraginkorrak ahalbidetuko du lan-denbora 

asteko egun jakin batzuetan, hilabeteko aste jakin batzuetan, urteko hilabete jakin 

batzuetan edo beste denbora-tarte jakin batzuetan metatzea, betiere itun indibidualean edo, 

hala badagokio, negoziazio kolektiboan ezarritakoaren arabera —zentzurik zabalenean 

ulertuta, lantokiko akordioa barnean dela—, eta ezingo da aukera horren erabilera mugatu 

edo eragotzi ezein eremutan. 



 
 

 
 

k) Erretiro partzialaren pentsioa kobratzea bateragarria izango da lanaldi-murrizketaren 

ondoriozko denbora partzialeko lanpostua betetzearekin. 

 

Transformazio Digitaleko eta Funtzio Publikoko Ministerioaren Funtzio Publikoko Estatu Idazkaritzaren 

2025eko martxoaren 28ko Ebazpenaren bidez, sektore publikoan txanda-kontratuko langile finkoak 

kontratatzeko irizpide orientagarriak finkatu dira, abenduaren 23ko 11/2024 Errege Lege Dekretua 

indarrean jarri izanaren ondorioz. Irizpide horien helburua da administrazio publikoei orientabideak 

ematea, jakin dezaten nola aplikatu behar duten sektore publikoan lehen aipatutako errege lege-

dekretuak ekarri duen erretiro partzialaren lege-esparru berria, enplegu publikoan sartzeko araudiarekin 

bat etorriz. 

 

 

Hautaketa-prozesuek nahitaez ziurtatu behar dute enplegu publikoan sartzeko unean goitik behera 

errespetatzen direla berdintasun-, merezimendu- eta gaitasun-printzipio konstituzionalak, hargatik 

eragotzi gabe bizkortze-neurriak hartu ahal izatea prozesuen kudeaketa errazteko; bestalde, lan-arloko 

legediak ezingo du murrizketarik ezarri enplegu publikoko deialdietarako irispidean. 

 

Aurreko apartatuek xedatutakoa betetzeko eta txanda-kontratuko langile lan-kontratudun finkoak 

kontratatzeko hautaketa-prozesuetara deitzeko izapideak abiarazteko, nahitaezkoa da administrazio 

honetako langileen laguntza izatea. 

 

Ondorioz, erretiro partziala arautzen duen araudi berriari buruzko informazioa ematen dizugu, hala 

baderitzozu, 2025/2026 ikasturterako modalitate horretan sartzea aurreikusten duzun jakinarazi ahal 

izan dezazun. Jakinarazpen hori web orrian ekainaren 11ra arte (egun hori barne) argitaratutako 

formularioaren bidez egingo da. https://www.euskadi.eus/langile-erretiro-partziala-errelebu-

kontratua/web01-a3hklaei/eu/ 

 

Hala balitz, aurrerago, Tramitaguneren bidez, aukeratutako lanaldi modalitateko erretiro partzialaren 

eskaerarekin batera (egunerokoa, metatua, astekoa, hilekoa, urtekoa), erretiro hori hartzeko baldintzak 

betetzen direla egiaztatzen duen dokumentazioa aurkeztu beharko du; zehazki: lan-bizitzaren 

txostena, erretiro-data arrunteko erretiro-simulazioa eta ikastetxeko ziurtagiria zerbitzuak beteko 

diren epealdia aipatzen.  

 

 

Vitoria-Gasteiz, sinadura elektronikoaren eguna. 

 

 

 

UNAI NIETO MARIJUAN 

Langileria Kudeaketa Zerbitzuko zuzendaria 


